CIKAKKEN RAHOTON FATAUCIN BIL ADAMA DA GWAMNATIN
AMIRKA TA BAYAR A KAN NIJERIYA A 2012

NIJERIYA A (RUKUNI NA 2)

Nijeriya Kasa ce da ta zama wuri, kuma zango da wajen kai yara da matan da ake
fatauci, don ayyukan kwadago da karuwanci. Ana fataucin jama’ar Nijeriyar ne
daga yankunan karkarar dake Kasar, inda mata da ‘yan mata ake sa su barance da
karuwanci, su kuma Kananan yara, maza, na ayyukan Kwadago da tallace-tallace da
haKar ma’adinai da fasa duwatsu da noma da kuma da bara.

Ana daukar matan Nijeriya da Kananan yara zuwa sauran Kasashen yammaci da
tsakiyar nahiyar, kazalika da Afrika ta Kudu, inda ake tilasta su yin munanan
ayyuka. Ana kuma tilasta wa yaran daga Kasashen Yammacin Afrika, musamman
Kasashen Benin da Ghana da kuma Togo, yin ayyuka, a Nijeriya, kuma da dama
daga cikinsu na yin ayyuka masu hadari, a inda ake haKar KanKaru, a Nijeriya. Su
kuma ‘yan mata da matan na Nijeriya, musamman daga garin Benin, na Jihar Edo,
ana tilasta su yin karuwanci, a Kasar Italy, yayinda mata da ‘yan matan, daga
sauran jihohin Nijeriya, ke karuwanci a Kasashen Spain da Scotland da Netherlands
da Germany da Turkey da Belgium da Denmark da Finland da France da Sweden
da Switzerland da Norway da Ireland da Slovakia da Jumhuriyar Czech da Greece
da kuma Russia. Ana daukar matan da Kananan yaran na Nijeriya ne, a kuma kai
su Arewacin Afrika da Gabas ta Tsakiyar da kuma Tsakiyar Yankin Asia, inda ake
turke shu, ga yin karuwanci da aikin Kwadago. Ana kuma fataucin matan Nijeriyar,
zuwa Kasar Malaysia, inda ake tilasta su yin karuwanci, da daukar miyagun
Kwayoyi, a madadin iyayen gijinsu. Masu fataucin mutanen, a Nijeriya, sun dogara
ne da tsafe-tsafe, wajen juya akalar dukan wanda suka saro daga Nijeriya da tilasta
su yin karuwancin da kuma ayyukan Kwadago.

Gungun fataken, daga Nijeriya, na tilasta matan Nijeriya in karuwanci a Kasashen
Jumhuriyar Czech da Italy, kuma Kungiyar jami’an tsaro ta Kasashen Turai, watau,
EUROPOL, sun gano cewa, wannan Kungiyar aikata laifin daga Nijeriya, na daya
daga cikin mawuyacin al’amarin da dakarun tsaron ke fuskanta, a gwamnatocin
Turai.

Gwamnatin Nijeriya ba ta aiki da sharuddan da aka gitta, ko kadan, dangane da
kawar da fataucin na bil adama, amma, tana KoKartawa wajen ganin ta tsallake. A
wannan dan tsakanin dai, gwamnatin ba ta nuna wata himma ba, wajen tilasta bin
sharuddan dokar dake yaKar fataucin na bil adama ba. AKalla, kashi daya cikin
uku, na wadanda aka daure game da aikata laifin na fataucin bil adama, sun biya
tara ne, maimakon zuwa gidan yari, duk da yake an samu yawan wadanda aka



cutar ta hanyar fataucin, wadanda yawansu ya kai 386, mutane biyu, kadai, aka
daure. Hukumar Haramta Fataucin Bil Adama da Sauran Laifuka, (NAPTIP), da
aka kafa a 2003, don gudanarwa da kuma aiwatar da manufofin gwamnati game da
yaKar fataucin na bil adama, ba ta samun wani Karin kudaden da za ta kare lafiyar
wadanda aka cutar, kuma mafakar da ake ba su, ba wani abin a-zo-a-gani ba ce.
Duk da yawan jama’ar da ba san yawansu ba, da ake fataucin su, a Nijeriya, zuwa
sauran sassan duniya, gwamnati na ta bullo da matakan maido wadanda aka cutar
zuwa gida. Amma, Hukumar ta NAPTIP, tare da goyon bayan Gwamnatin Kasar
Mali, sai suka tilasta aiwatar da dokar da ta sa aka kama wadanda ke fataucin na
bil adama, da kuma ceto wadanda aka cutar daga Nijeriya.

Shawarwarin da aka bayar game da Nijeriya sune: ta tabbatar da bayar da isassun
kudede ga Hukumar ta NAPTIP, musamman, dangane da gurfanar da wadanda ake
tuhuma, a gaban shari’a, da wadata kula da wadanda aka cutar, da Kara bincikawa
da gurfanar da masu aikata laifukan na fataucin bil adama, da tilasta ganin an
hukunta masu tilasta yin ayyukan Kwadago, da haKiKance yin bincike, da
gurfanarwa da kuma tabbatar da shekarun dauri, yadda ya kamata, ga dukan wanda
aka samu da laifi, ciki har da dauri a gidan yari da horar da ‘yan sanda da jami’an
shige da ficen dake gano jama’ar da ake cutarwa, daga ko’ina, watau irin matan da
ake sa wa karuwanci, da ‘yan matan da ake tafiya, ba da ‘yan uwansu ba, da bayar
da horon da ya dace, ga masu bayar da shawarwari, a sansanin na Hukumar
NAPTIP, musamman game da magance firgicin da ake samu game da wadanda
aka cutar, da Kara bayar da ilmi da koyar da sana’o’i ga wadanda aka cutar, a
dukan sansanonin gwamnati; da bullo da wata dabara ta gano yawan wadanda ake
kai wa Kasashen waje, idan kuma an dawo da su gida, to, a tabbatar da sanar da su
irin kariyar da ake ba su; da tabbatar da ganin Hukumar ta NAPTIP, na hulda da
samun taimakon da ya kamata, daga sauran hukumomin gwamnatin dake fama da
al’amarin na fataucin bil adama; da aiwatar da rigakafin ganowa da kuma gurfanar
da jami’an gwamnatin da ake zargi da karbar cin hanci da rashawa da kuma daure
gindin aikata laifukan na fataucin bil adama.

Gurfanarwa Gaban Shari’a

Gwamnatin Nijeriya ba ta yi wata himma ba, wajen tilasta aiwatar da sharuddan
dokar ta fataucin bil adama, a wannan shekarar. Bayan kuma irin gagarumin ragin
da aka samu, wajen gurfanar da masu laifi, a 2010, da yawan binciken da aka
gudanar, na wadanda ake tuhuma da aikata laifukan, da aka gurfanar, a gaban kotu,
a 2011; amma, har yanzu, yawan wadanda aka gurfanar bai taka kara ya taka ba,
idan aka kamanta shi da dimbin binciken da aka gudanar game da laifin fataucin na
bil adama. Bugu da Kari, shekarun da ake yanke wa jama’a a gidan yari, ba su isa
ba, kuma duk da yawan wadanda ake samu cikin Kangin ayyukan Kwadago,



gwamnati na ci gaba da yin watsi da gabatar da masu aikata laifin, a gaban shari’a.
Gyaran da aka yi wa Dokar Tilasta Bin Sharuddan da Gudanarwa, ta 2003, a
shekarar 2005, dangane da Kara yawan hukunci ga wadanda suka aikata laifin, ta
haramta duk wani al’amarin da ya yi kama da fataucin bil adama.

Dokar ta tanadi daurin shekaru biyar, ko tarar da ba ta wuce misalign dolar Amirka
645 ba, ko ma duka, ga laifukan tilasta yin ayyukan Kwadago, wannan kuma ya isa
ya zama aya, amma, dokar na barin wadanda suka aikata laifin, ko su yi KoKarin
aikata laifin, biya tara, maimakon zuwa gidan yari, wanda kuma wani hukunci ne,
da bai dace ba da laifin da aka aikata. Dokar ta kuma tanadi daurin shekaru 10
zuwa 15, a gidan yari, ga wadanda suka tilasta wa jama’a shiga harkar karuwanci,
da kuma tara daidai da dokar Amirka dubu daya da 250, ko kuma duka. Ga kuma
daurin da ya Kunshi tara, to, wannan hukunci bai kai ga abinda ake so ba.

Hukumar NAPTIP ta fara gudanar da wadansu sababbin ayyukan bincike har 279,
a wannan lokacin da ake magana, an kuma gurfanar da wadanda ake tuhuma 15,
gaban kotu, an kuma daure 23. Duk da gano wadanda aka cutar, a aikin na
Kwadagon tilas, har 400, Hukumar ta NAPTIP, mutane biyu, kacal, ta gurfanar
gaban kotu, idan aka kamanta su da al’amurran laifin tilasta shiga karuwanci 13.

An kuma yi shari’ar dukan laifukan ne, a Karkashin dokokin Dokar ta Tilasta Yin
Aiki da Sharudda da Harkokin Gudanarwa, ta 2003. Hukuncin da aka yanke, sun
hada da daurin watanni shida, ya zuwa shekaru 14, a gidan yari, da tarar da ta fara
daga misalign dokar Amirka 63, zuwa 316, wanda bai kai tarar dolar Amirka 645,
ya zuwa dubu daya da 250, da aka tanada ba. Daga cikin wadanda aka samu da
laifi, su 23, takwas sun samu zabin zuwa gidan yari, ko biyan tara, 13 daga cikinsu
kuma, sun tafi kurkuku, kai-tsaye, ba tare da lamunin biyan tara ba, akwai biyu
kuma da aka yanke wa hukuncin duka tara da dauri. Jami’an Hukumar ta NAPTIP,
sun gudanar da tarurrukan bita da alKalan tarayya da jihohi, don ilmantar da su
game da sharuddan dokar ta fataucin bil adama, musamman, irin Kalubalan da ake
samu, wajen gabatar da irin wadannan laifuka, a gaban kotu, da kuma bukatar
yanke hukunci mai zafi, ga wadanda suka aikata laifin fataucin bil adama.

Hukumar NAPTIP ta fito da wani daftarin doka, ga majalisar Kasa, da za ta kawar
da duk wani zabi, na hukuncin tara, ga wadanda aka samu da laifin fataucin bil
adama. Har yanzu, majalisar Kasa ba ta zartar da gyararrakin da aka yi wa dokar
ba, kuma alKalai na ci gaba da yin amfani da hukuncin tara, maimakon dauri, a
gidan yari. A lokacin da ake kammala bayar da wannan rahoton, akwai shari’o’i
har 118, na fataucin bil adaman, dake jiran yanke hukunci. Har yanzu, babu gaba,
babu baya, wajen yawan irin kudaden da Hukumar ta NAPTIP ke samu, a cikin



shekarun nan, kuma irin Karancin da ake samu, na yawan mutanen da ake
gurfanarwa, gaban kotu, ya nuna cewa, gwamnatin Nijeriya na bukatar bayar da
fifikon Kara yawan kudaden da ta ke bai wa hukumar.

Kodayake Hukumar ta NAPTIP, ta yunKura wajen ganin an hukunta wadanda ta
gabatar gaban kotu, dan binciken da aka gudanar, a wannan shekarar, game da
gabatar da wadanda ake tuhuma a gaban kotu, ya nuna bukatar bayar da himma,
kan bincike da kuma dabarun gabatar da Kararraki. Hukumar ta NAPTIP ce, ta
bayar da kudaden horar da manyan jami’anta 90, a Makarantar Koyar da Hikimar
Harkokin Tsaro na Sirri, dake garin Karu, a watannin Maris da Yuni na 2011, inda
suka samu horo, game da harkokin tsaro da basirar da ake bukata, ta tilasta aiwatar
da sharuddan doka.

A daukacin lokacin da ake bayar da wannan rahoton, gwamnati ta bayar da rahoton
cewa tana hada hannu da hukumomin jami’an tsaron Kasashen Germany da Ingila
da Greece da Sweden da Faransa da Slovakia da Belgium da Netherlands da kuma
Italy, gane da gudanar da bincike-binciken fataucin na bil adama, bisa ga yadda
suka shafi jama’ar Nijeriya. A wadansu lokutta, irin wannan hadin hannun, na kai
wa ga samun nasarar gurfanar da wadanda ake tuhuma, a Kasashen da aka damKe
su, amma, har yanzu, ba a samu wani cikakken bayani game da abkuwar hakan ba.
Gwamnatin ba ta faro wani bincike ba, ko bin diddiKin wata shari’a, ko daure wani
jami’in gwamnati, da aka samu da hannu wajen cin hancin barin gudanar da
fataucin, a lokacin wannan rahoton, kodayake, ana sane da irin cewa wannan
hancin na faruwa.

Kariya

gwamnatin Nijeriya ba yi wata tabukawar da ake bukata ba, na kare lafiyar
wadanda aka cutar, a wannan shekarar, duk irin arzikin da take da shi. Hukumar
NAPTIP na ci gaba da ajiyar Kididdigar da gwamnatin da Kungiyoyi masu zaman
kansu, NGO, suka bayar game da yawan mutanen da aka cutar, sun kuma bayar da
rahoton cewa an gano wadanda aka cutar har 949, a cikin Kasar, a 2011, ciki har da
wadanda aka tilasta wa yin ayyukan Kwadago su 386, da 563 da ka sa harkar
karuwanci da kuma Kananan yara 467. Gwamnatin na bayar da wadansu ‘yan
kudaden da ba su wuce dolar Amirka dubu biyu da 500 ba, a kowane wata, ga
Kungiyoyin na NGO, sai kuma ‘yan kyaututtuka da wata hidima, ga Kungiyoyin na
NGO, da sauran Kungiyoyin da suka amince su kare lafiyar wadanda aka cutan. Ta
kuma bayar da rahoton kashe kashi daya, cikin biyar, na abinda ta kasafta
kashewa, kan gudanar da ayyukan, ko kuma misalin dolar Amirka dubu 671, wajen
kare lafiyar wadanda aka cutar, a 2011. Hukumar ta NAPTIP na ci gaba da
gudanar da harkokin sansanin bayar da mafakar, har takwas, wanda ke daukar



mutane 210, a lokaci guda; wannnan kuma shine kashi 50, cikin 100, na yawan
mutanen da ake da su, a 2010. Hukumar ta NAPTIP ta yi furucin cewa, an rage
yawan ne, da nufin wadata wurin kwana, mai kyau, ga wadanda aka cutar. Ganin
irin wahalolin da Hukumar ta NAPTIP ke fuskanta, wajen wadata yawan
ma'aikatan da ake bukata, da kuma kulawa da bayar da mafaka, ga wadanda aka
cutar, ragin na gadajen kwana, na damunta, musamman, saboda yawan wadanda,
har yanzu, ba a tantance ko jama’ar Nijeriya ba ne, dake ta Kara kwararowa cikin
Kasar. Lokacin bayar da wannan rahoton, Hukumar ta NAPTIP, ta kammala gusar
da manyan da Kananan sansanin, don samar da manyan kayayyakin jin dadi, ga
wadanda aka bautar.

A watan Nuwambar 2011, manyan jami’an Hukumar ta NAPTIP, sun kai wani
harin hadin gwiwa, tare da jami’an Kasar Mali, da nufin ceto matan Nijeriya, da
aka saka cikin sana’ar karuwanci, a gidajen magajiya dake Birnin Bamako.
Lokacin kuma da ake tace su, a ajiye su a Birnin na Bamako, da suka zo Nijeriya
kuma, an kais u ne, a sansanin Hukumar ta NAPTIP, don kulawa da su, kuma mafi
yawansu, sun gwammace da su dawo gida, bayan da suka yada zango, a sansanin.
A cikin Nijeriyar, jami’an gwamnati na ci gaba da rashin sanin dabarun gane
wadanda za a bautar, daga cikin jinsin jama’a, irin matan da ake sa wa ga harkar
karuwanci. Hukumomi, daga wajen Hukumar ta NAPTIP, irin su ‘yan sanda da
jami’an shige da fice, da aka damKa wa rundunoni, ba su da Kwarewar da za su
gane irin wadannan mutane. A wata shari’ar ma, babu gaira, babu dalili, sai
jami’an na Nijeriya suka Ki taimaka wa masu gabatar da Karar, dake wakiltar wani
dan Nijeriyar da aka cutar a Kasar waje, dangane da gano wanda ya miKa shi wajen
bauta, daga Nijeriya. Jami’an harkokin jakadancin Nijeriya, a makwabtan Kasar,
kan mika wadanda aka bautar daga Nijeriya, ga Kungiyoyin NGO, na gida,
maimakon shirya yadda za a maido su sansanin na Hukumar NAPTIP, a Nijeriya.
Duk da Karin gano ‘yan Nijeriyar da ake bautarwa, a Kasashen waje, har yanzu,
gwamnati ba ta shirye komai ba, game da maidowa da kuma sajewar, ‘yan
Nijeriyar da aka bautar.

Mutanen dake sansanin na Hukumar NAPTIP, na amfana da shawarwari, da
harkokin shari'a da kiwon lafiya, kuma akan kai duk wanda ke bukatar wani
magani na musamman, zuwa asibiti, bisa ga yarjejeniyar da aka yi cibiyoyin na
kiwon lafiya. Amma, wadansu jami’an sansanin, ba su da wani cikakken horo ko
Kwarewar magance kidimewar da wadanda aka bautar kan samu, kuma gwamnati
ba ta bayar da wani horo na musamman ba, ga jami’an, a wannan shekarar. Ana
barin mutane suna zaunawa, a sansanin na Hukumar NAPTIP, har na tsawon
makonni shida, wanda aka iya Kara shi, da tsawon makonni hudu, idan al’amari ya
ci tura, lokacin da sun gama samun masaniya da kuma koyon sana’o’in hannu,



wanda bayan wannan lokacin kuma, duk wanda ke son a ci gaba da kula da shi, na
wani tsawon lokaci, akan damKa shi ne, hannun babbar Kungiyar Kungiyoyi masu
zaman kansu, da za ta ci gaba da kula da shi. Kodayake da wuya akan bai wa
balagaggu irin wannan tsawon lokacin. Ba a amince wa mutane su bar sansanin, ba
tare da jagora ba, wata dabarar da ake yi, don kada wanda aka bautar din ya sake
kidimewa.

Jami’an gwamnati na taKarKarewa kan wadansu muhimman sharuddan Dokar
Haramta Fataucin na Bil Adama, na 2003, wadanda ke tabbatar da ganin ba a
hukunta wanda aka bautar ba, domin ba shi da wani laifi. Jami’an, kan taimaka wa
wadanda aka bautar, wajen bincike da kuma gurfanar da wadanda suka bautar da
su, kuma Hukumar ta NAPTIP, ta bayar da rahoton wadansu mutane 29, da aka
bautar, don zama shaida, ko bayar da shaidu, a lokacin da ake shari’o’1, a 2011.
Dukan wadanda aka cutar din, sun cancanci a ba su wadansu kudade, daga asusun
wadanda aka bautar, wanda ke samun kudadensa, musamman, daga dukiyoyin da
aka Kwace daga hannun wadanda aka daure bisa ga aikata laifin na bautar da
mutane. A tsawon lokacin da ake bayar da wannan rahoton, an bayar da dolar
Amirka dubu 21, da 500, ga wadanda aka bautar su 45, kodayake sai abinda kowa
ya samu, amma, ba su wuce kudaden magani ko kudaden makaranta. Gwamnati
kuma na bayar iznin zaman Kasa, na dan wani lokaci, ga wadanda ba ‘yan Kasar
ba, zuwa Kasashensu, inda sukan fuskanci mummunan hukunci, ko wulakanci.
Kuma da wuya, a sabunta tsawon wannan iznin.

Rigakafi

Gwamnatin Nijeriya ta fi kulawa da dan Karamin KoKarin rigakafi, ta hanyar
gangami da wayar da kan jama’a, game illolin fataucin na bil adama. Sashen
Wayar da Kan Jama’a na Hukumar ta NAPTIP, na ci gaba da tsara shirye-shiryen
jihohi da Kasa baki daya, ta hannun kafofin rediyo da jaridu, a dukan yankunan
Kasar, don wayar da kan jama’a, ciki har da gargadin yin amfani da cibiyoyin
bayar da ayyuka, na bogi, wajen yin ayyuka, a Kasashen waje. MaKasudin yin
hakan, da kuma sauran shirye-shirye, shine don a wayar da kan jama’ar da ake
yaudara, da kuma bude ma su Kwakwalwa, kan duk wani wayon da za a yi ma su,
da nufin yin rigakafin fataucin na bil adama.

A watan Disambar 2011, Hukumar ta NAPTIP, tare da ‘yan sandan Kasar
Netherlands, sun sanya hannu, a wata yarjejeniyar "horar da masu horarwa", na
nufin bunkasa harkokin na Hukumar NAPTIP, game da yaKar fataucin bil adama.

Gwamnati ba a yi wata hubbasa ba, na rage yawan wadanda ake tilasta wa shiga
ayyukan bautar, a gaskiya ma, ta rage yawan jami’anta dake tilasta yin aiki da
dokar, daga 500 zuwa 50. Bugu da Kari, jami’ai, a hedkwata, ba su da motocin



aikin da za su rika zagawa lunguna. A kuma bisa ga KoKarinta na rage yawan ‘yan
matan da ake sanya wa karuwanci, gwamnatin ta kama wadansu ‘yan Nijeriya,
dake kai su Kasar Philippines yin karuwanci, a lokacin da ake bayar da wannan
rahoton. Gwamnatin, tare da Kasashen dake tallafawa, suna bayar da horo game da
yaKar fataucin na bil adama, ga dakarun Nijeriya, tun kafin a kai su Kasashen, don
tabbatar da zaman lafiya.

2. Amfani da Jagorancin Kafofin Watsa Labaru:

--Kwaskwarimar da Majalisar Amirka ta yi wa Dokar Kare Wadanda Aka Bautar,
ta 2000, watau (TVPA), ta bukaci Sakatariyar Gwamnatin Amirka, da rika bayar
da rahoton, kowace shekara, ga majalisar. Manufar wannan rahoton shine, ya Kara
zimma da Kulla Kawance, a dukan fadin duniya, wajen yaKar wannan bautar ta
zamani. Gwamnatin ta Amirka, ta dage kan yaKar fataucin na bil adama, a
sakamakon kwaskwarimar ta TVPA, da kuma kafa hujjar inganta Sharuddan na
Rigakafi da Dakushewa da Hukunta duk wanda aka kama da laifin fataucin bil
adama, musamman mata da Kananan yara, da agaza wa KoKarin Babban Taron
Majalisar Dinkin Duniya Kan YaKar Rundunar Aikata Laifuka, wadda aka fi sani
da suna "Yarjejeniyar Palermo". Kwaskwarimar ta TVPA da Yarjejeniyar ta
Palermo, sun lura cewa, laifin na fataucin bil adama, ya hada da samarwa da kuma
bayar da masu ayyukan bautar da Kwadago, ciki har da na "karuwanci", ta hanyar
tilastawa da yaudara ko matsawa, ya-Allah da gangan, ko wayo. Dukansu,
Kwaskwarimar ta TVPA da Yarjejeniyar ta Palermo, na mayar da hankali ne, kan
irin yadda ake cutar da mutane, idan ba a bukatar wanda aka cutar ya bar inda aka
kai shi bauta.

-- Haka Kasashen da al’amarin ya faro, da wadanda suka bari aka yi zango, ko inda
za a kai wadanda za a bautar, wanda, aKalla, koda mutane biyu ne, aka bautar, to, a
ambata, a cikin rahoton, a kuma rubuta shi, a rukunonin uku. Kasashen da aka
tabbatar suna amfani da sharudda "mafi KanKanta na abinda ake bukata, dangane
da kawar da kowace irin hanya ta fataucin na bil adama " da Kwaskwarimar ta
TVPA, ta tana ana kasa su cikin Rukuni na 1. Kasashe kuma da aka tabbatar ba su
yin amfani da sharuddan, komai KanKantarsu, amma suna KoKarin ganin sun tsira,
to, suna iya kasancewa a Rukuni na 2. Kasashen da aka tabbatar ba su yin amfani
da sharuddan, kuma babu wata hubbasar daidaituwa, to, za su kasance a Rukuni na

3. Karancin bukatun na Kwaskwarimar ta TVPA, sun yi daidai da Yarjejeniyar
Majalisar Dinkin Duniya ta Hukumar ta TIP.

-- Rukuni na 2, ya Kunshi Kasashen dake cikin Rukuni na 2 dake KoKartawa,
amma, da zarar: (1) an samu wata gazawa, ta nuna hujjar Karin KoKarin na su, na



yaKar fataucin na bil adama, a cikin shekarun baya, har da Kara gudanar da bincike
da daure masu laifi da Kara taimaka wa wadanda aka bautar da kuma shaidar
jami’an gwamnati na rage matsalolin fatauci; (2) shiga Rukunin na 2, ya danganci
irin KoKarin da ake yi, na yaKar duk wata hanya ta fataucin na bil adama, a cikin
shekaru masu zuwa; ko (3) matsayin yawan mutanen da aka bautar, da kuma
shaidar ko yana Karuwa.

-- Da take nuna damuwar Majalisar Kasar Amirka, game da Kasashen da suka dade
a cikin Rukuni na 2, Kwaskwarimar, ta TVPA, ta 2008, ta bayar da umurnin cewa,
duk Kasar dake cikin Rukunin na 2, har tsawon shekaru biyu, a jere, tun daga
lokacin da aka bayar da Rahoton 2009, to, za ta koma Rukuni na 3, a shekara ta
uku, sai dai idan: a) sun nuna KwakKwarar niyyar ingantuwar al’amurra, a watanni
tara, masu zuwa, wanda zai daukaka su zuwa Rukuni na 2 ko na 1; ko b) sun
cancanci da a yafe ma su sauko da su Kasa. Dole Kasa ta kasance a Rukuni na 2,
har tsawon shekaru biyu, a jere, kafin a yi ma su wannan alfarmar.

Al’amarin ba zai faru ba, idan, ala misali, Kasar ta Rukuni na 2, a shekarar farko,
da kuma shekara ta biyu, da kuma kasancewa cikin Rukuni na 2, a shekara ta biyu,
da Rukuni na 2, a shekara ta uku. Kasashe 42 ke cikin Rukuni na 2, a bisa ga
Rahoton Hukumar ta TIP, a 2012. Ashirin da biyu daga cikinsu kuma, na Rukuni
na 2, a cewar Rahoton na TIP na 2011, don haka, suna cikin hadarin da za a sauko
da su, zuwa Rukuni na 3, a Rahoton 2013; wadansu kuma na iya samun alfarmar
hana mayar da su Kasa.

Sakatariyar Gwamnatin Amirka, wadda ke magana da yawun Shugaban Kasa, na
iya yin wannan alfarmar, ta barinsu a Rukuni na 3, har tsawon shekaru biyu, bisa
ga hujjar da za a bayar game da alfarmar, domin Kasar na da wani zayyanannen
shiri, wanda idan an aiwatar da shi, zai iya nuna himmar da take yi, na yin amfani
da sharuddan da Kwaskwariyar ta TVPA ta tanada, ta yin amfani da sharadi, mafi
KanKanta, wajen yaKar fataucin na bil adama, da sadaukar da isassun kudaden
aiwatar da shirin. Idan Sakatariyar Gwamnatin ta Amirka ta yi wannan alfarmar ta
mayar da Kasashen zuwa Rukuni na 2, har tsawon shekaru biyu, bisa ga wannan
hujjar, Kasar kuma ba ta wani yunKura ba, to, doka ta ce, a soke alfarmar, a shekara
ta uku, a kuma mayar da Kasar zuwa Rukuni na 3.

Za a bi kuma dukan hanyar da ta dace, wajen ganin an yi alfarmar barinsu, a
Rukuni na 3. Kasashe shida ne, aka yi wa alfarmar, a shekarun 2011 da 2012, a
cewar rahoton na Hukumar TIP, kuma za a iya saukar da su, kai-tsaye, a Rahoton
Hukumar ta TIP na 2013, sai dai idan sun tashin gwauron zabon shiga Rukuni na 2
ko Rukuni na 1. Ana iya ganin cikakken bayani game da Kwaskwarimar ta TVPA,



da gyararrakin da aka yi, a yanar-gizon Kasar Amirka, mai suna:
www.state.gov/j/tip.

-- Har ila yau, Kwaskwarimar ta TVPA, ta bukaci Sakatariyar Gwamnatin ta
Amirka, da bayar da jerin shekarun da Kas ashen suka: a) suka samu komowa baya,
a cikin Rahoton na Hukumar TIP, (daga 3, zuwa 2, ko daga 2, zuwa 1), ko kuma,
b) sun cancanci shiga Rukuni na 2. KoKarin yaKar fataucin na bil adama da
Kasashen ke yi, a jerin sunayen, na daga cikin dan taKaitaccen bayanin
Tantancewar da aka yi ma su, da Sakatariyar Gwamnatin za ta bai wa Majalisa, a
ranar 1, ga watan kowane watan Fabrairu, na kowace shekara.

-- Ana iya sanya wa Kasashen dake Rukuni na 3, tarnaKi, a shekara mai zuwa, na
janye tallafin da ake ba su, na tausayawa, ko kuma wanda ya shafi harkokin
cinikayya, a wadansu lokuttan ma, jami’an gwamnati ko masu kula da shirye-
shiryen harkokin ilmi da na musayar al’adu, su rike kudadensu, na shiga harkokin
shirye-shiryen. Bugu da Kari, Shugaban Kasa na iya bayar da umurni ga Manyan
Direktocin Cibiyoyin Kudade na Kasar Amirka, su yi amfani da damar da suke da
ita, ta hana su duk wani bashi ko yin amfani da kudaden, (idan dai ba na agaji ba
ne, ko harkar kasuwanci, ko kuma wadansu harkoki na taimakon kawo ci gaba), ga
Kasashen dake Rukuni na 3. KoKarin Shugaban Kasar, na sanya takunkumin ko yin
alfarmar, zai koma ga Majalisa, a cikin kwanaki 90, bayan da aka bayar da
Rahoton na Hukumar TIP.

-- Dokar Haramta wa Yara Shiga Aikin Soja (CSPA), 2008, (Sashi na IV, na
Dokokin na 110457), sun bukaci da a buga Rahoton na Hukumar TIP, a kowace
shekara, wanda ya Kunshi jerin sunayen Kasashen dake da sojojin gwamnati, ko
kuma gwamnatin dake tallafa wa wata rundunar dake saka yara cikin aikin soja
(amma, ba na rundunar ‘yan sanda ba, da babu ruwansu da wata tarzoma). Dokar ta
CSPA, ta bayyana sojoji yara, da suka hada da duk wani mutumin da bai kai
shekaru 18, da haihuwa ba, wanda kai-tsaye ya fada wa tarzoma, a matsayin dan
rundunar soja, da dukan wanda bai kai shekaru 18 ba, da aka tilasta wa shiga sojan
gwamnati, da kuma wanda bai kai shekaru 15 ba, wanda da kansa ya shiga aikin na
soja. Dokar ta ci gaba da bayanin cewa, "yaron soja", ya hada da duk wanda bai
kai shekaru 18 ba, da aka dauka, ko ake amfani da shi, a rundunar soja, da ta yi
daban da ta sojan Kasa. Ga yaran kuma da ba su shiga wata tarzoma ba, kai-tsaye,
yaran sojojin sun hada da masu yin wadansu ayyuka, daidai da su, ciki kuwa har
da ayyukan agaji, irin su dafa abinci, da daukar kaya da kai saKonni da kula da
marasa lafiya, ko gadi, ko lalata.

-- A sakamakon tacewar da Dokar ta CSPA, ta yi a wannan shekarar, (tun daga 1,
ga watan Oktobar 2012), an daura gwamnatocin Kasashen da aka jera, dake da

rundunonin dake amfani da yara, takunkumi, game da al’amurra, da dama, da suka
shafi taimakon harkokin tsaro da lasisin gudanar da harkokin cinikin kayayyakin
soja, da asarar alfarmar da Shugaban Kasa ke iya yi ma su, da mayar da su saniyar
ware, ko sake ba su wani tallafi, da sharuddan Dokar ta CSPA suka
tanada. Kasashe bakwai na daga cikin jerin sunayen da Rahoton na Hukumar TIP,
na 2012, ya ambata game da Dokar ta CSPA. Kasashen kuwa sune Burma
Jumhuriyar Demokradiyyar Congo da Libya da Somalia da Sudan da Kudancin
Sudan da kuma Yemen. Dole kuma a yanke shawarar game da yin alfarmar, ko
daura takunkumin a cikin kwanaki 90, bayan an fito da Rahoton na Hukumar TIP,
na 2012, don ya zo daidai da KoKarin na Shugaban Kasa, game da yin hanin ga
Kasashen dake Rukuni na 3, a cikin Rahoton na Hukumar ta TIP, na 2012.

-- Babban Jawabin Rahoton Hukumar ta TIP na 2012, shine, "Alkawarin Bayar da
Damar ‘Yancin Yin Walwala." Wannan shekarar ce, za a yi bikin cika shekaru
150, na Tunawa da Ranar da Abraham Lincoln, ya bayar da Kasidar, da aka fi sani
da suna Yarjejeniyar Kawar da Bauta. Wannan Kasidar, da kuma Gyara na 13, na
Tsarin Mulkin Kasar Amirka, wanda ya biyo, bayan shekaru uku, duk suna nuni ne
da alkawarin na bayar da damar yin walwala. Bugu da Kari, alkawurran na walwala
da ‘yancin wanda aka cutar, sun Kara jaddada duk wani ginshiKin doka, irin na
Yarjejeniyar Palermo. Rahoton Hukumar ta TIP, na 2012, ya yi kira ga dukan
gwamnatoci, ciki har da Kasar Amirka, da su cika alkawurranmu ga wadanda aka
cutar da kuma na bayar da walwala. Wani kuma gagarum sashen Rahoton, shine,
"Yancin Wanda Aka Zalunta," ciki har da taimakawa wanda aka cutar da ba shi
dama, da kare wanda aka zaluntar, da abin masarufi da kuma kyakkyawar kulawa.

-- Domin saboa adalci da Karfafa KoKarinmu, na cikin gida, da Kawancen da muke
yi, da sauran Kasashe, a cikin shekarun uku, jere, Rahoton na Hukumar TIP, yana
Kunshe da rukuni da kuma bayanin irin ci gaban da Amirka ke samu, wajen
magance fataucin bil adama. Muna fata wannan bayanin, zai nuna wa Kasar
Amirka, ta ci gaba da kare mutuncinta, a fuskokin sauran Kasashe, ta kuma taimaka
wa sauran Kasashen, na da su sake bincike, irin KoKarin da suke yi, da kyau, na
yaKar fataucin na bil adama. Rahoton na bana, ya kuma yi bayani game da
yankunan dake bukatar juna, a harkokin Kawance, da kuma gazawa game da yaKar
hadurran na fataucin bil adama, da tilasta yin Kwadagon su, a kwale-kwale, d a
muhimmancin Kaurace wa sayen kayayyakin da ake yi, da gumin bautar fataucin
bil adama.



